
SAGRARIO ALEMAN ARALAR TALDEKO BOZERAMAILEA 

«Benetako batasunerako prozesua 
izan dadin saiatu behar dugu» 

Aralar taldeko bozeramaileetakoa da Sagrario Aleman. 1983an hasitako legealdian HBko 

zinegotzi izan zen Iruneko Udalean, eta foru parlamentari aritu zen hurrengo lau urteetan. 

Geroztik HBko euskara taldean aritu da, eta, azkenaldian, Aralar ildoan. 

I. Murua Uria I IRUNEA 

Zapi gorria lepoan duela eran­
tzun die Sagrario Alemanek 
EGUNKARIAren galderei, Iruneko 
Alde Zaharrean bertan. Sanfer­
minak Zaldiko Maldiko elkarte­
an pasatzen ditu, lanean. 
• Alderdi politikoa izango da 
Aralar? 
Politikagintzan arituko den tal­
dea da, organizazio politiko bat. 
Oraindik ez genuke alderdi gisa 
definituko, alderdi batek dituen 
ezaugarri guztiekin. 
• Baina ez duzue baztertzen 
aukera. 
Gerta liteke, baina oraingoz ez 
gara sartu definizio horretan. 
Aurrera begira horren inguruan 
ere ari beharko dugu. 
• Idazkaritza iraunkorra da 
oraingoz duzuen egitura. 
Nork osatzen duzue? 
Irekiak dira eta nahi duen ara­
larkideajoan liteke. Baina segi­
da bat emateko zenbait pertso­
na finko samar gaude. 
• Zenbat kide zarete? 
Ildo gisa funtzionatu izan dugu­
nean, indarrik handiena Batasu­
na prozesuan berean egin dugu, 
eta gure barne funtzionamen­
dua eta hedapena kasik alde ba­
tera utzi ditugu. Afiliatuen arlo 
horretan ez dugu ahalegin bere­
zirik egin, eta uste dut orain dela 
unea horretan sartzeko. Orain 
arte , zenbaitzuk finko gaude, 
baina interesa agertu duen jen­
de gehiago bada, eta errolda ho­
ri eguneratzen hasi beharko du­
gu. 
• Patxi Zabaleta eta Pablo 
Muiioz hautetsiek utzi egin 
dute kargua. Bada hautetsi 
gehiagorik Aralar taldean? 
Hautetsien kontuan borrokarik 
ez dugu egingo. Patxi Zabaleta 
eta Pablo Munozena erabaki 
pertsonalak izan dira. Baina kar­
guak azken batean EHrenak di­
ra, eta EH ez da Batasunarena. 
• Baina zenbat hautetsi dau­
de Aralarren? 
Neronek ere ez dakit. Une hone­
tan akaso erabakiren bat hartua 
dute batzuek, etajende asko iza­
nen da inolako erabakirik hartu­
ko ez duena: esanen du EHkoa 
dela, EH gisa aurkeztu zela eta 
botomaileek ere EHri eman zio­
tela botoa. Zuzenena litzateke, 

" «Ez dugu baztertzen 
hauteskundeetan lehiatzea, baina 
ez gara bereziki horretarako sortu» " «Askoz ere gauza gehiagotan 

gatoz bat Batasunarekin eta 
ABrekin, Batzarrerekin baino» 

nire ustez, hurrengo legealdira 
arte hautetsi horiek EHko gisa 
funtzionatzea, batez ere herrie­
tan. 
• Hauteskundeetan lehiatze­
ko bokazioz sortu al da Ara­
lar? 
Ez dugu baztertzen, noski, baina 
ez gara bereziki horretarako 
sortu. Aralarren erronkak izan 
behar du, batetik, politikagin­
tzan aritzea, eta, bestetik, ezker 
abertzalearentzat balizko kon­
gresu bati begira bidea presta­
tuzjoatea. 
• Azaldu hori. 
Ezker abertzaleak kongresu gi­
sako bat behar du, diferentziak 
onartuz lortuko litzatekeen ba­
tasun batera jotzeko. Batasuna 
prozesuak izan nahi zuena eta 
izan ez dena erdiets lezakeen 
zerbait: batasuna aniztasunean. 
Uste dut hurrengo hauteskun­
deak baino lehen ados jarriko 
garela; horrelako prozesu bat ez 
badugu egina, gutxienik hautes­
kundeei begira harreman baten 
ondoren kandidatura bat denon 

artean egiteko aukera izango 
dugula uste dut. 
• Ez du ematen horretarako 
girorik onena duzuenik. 
Luze joko du, baina horrek ez du 
kentzen bitarte horretan hau­
teskundeetarako bederen pun­
tu minimo batzuk hitzartzea. 
• Demagun ez dela lortzen. 
Hauteskundeetan, urte guz­
tiotako joerak ikusita, ez du 
ematen ezker abertzalean 
hautagaitza bat baino gehia­
goren tzako lekua dagoenik. 
Ez pentsa. Izan dira gehiago 
momentu batzuetan ... 
• Baina ez oso arrakasta­
tsuak. 
Ez, hori egia da. Baina uste dut 
posibilitatea badagoela. Froga 
EAEko hauteskundeen emai­
tzetan dugu. Oso tristea izan 
zen ezker abertzalearen emai­
tza. Akaso bi hautagaitza dife­
rente izan balira ... Ezker aber­
tzaleko jende askok konfiantza 
handiagoa izan du EAJ-EAre­
kin, EHrekin baino, eta hori tris­
tea da. Badirudi ezker abertzale-

ko asko gaur egun dagoen auke­
rarekin ez daudela ados. Beraz, 
hobe da beste aukera bat izatea, 
ezker abertzaleko horiek bildu­
ko dituena. 
• Maiatzaren 13an azkenean 
aurkeztu izan bazinete ezker 
abertzaleak, oro har, emai­
tza hobeak izango zituela 
esan nahi duzu? 
Baliteke. Atera zituenak baino 
askoz gutxiago ez zituen atera­
ko EHk, eta akaso guk atera ge­
nitzakeen bakar batzuk. Balite­
ke azkenean ezker abertzaleko­
ak zazpi baino gehiago izatea 
Gasteizko Legebiltzarrean. Bai­
najoandako gauzak dira, eta us­
te dut ez aurkezteko erabakia 
ona izan zela. 
• Ez aurkeztea erabaki ondo­
ren, Aralarreko inork ez zuen 
jendaurrean botoa EHrentzat 
eskatu. Gogor kritikatu di­
zuetehori. 
Denetarik izango zen seguru as­
ko. Bakoitzak bere herrian, in­
guruan, ahaleginak egingo zi­
tuen. Beste batzuek benetan ez 

zuten biderik ikusiko, ez zutela­
ko gogo handirik ikusten HBn 
Mayor Orejari bidea hesteko. 
Erabaki pertsonalek modu as­
kotarajokatuko zuten. Eta egia 
da Aralar gisa ez genuela atera 
komunikaturik. 
• Aralarrekin harreman aha­
lik eta estuena eduki nahi 
duela adierazi berri du Ba­
tzarrek. Elkarlan esparru bat 
irekitzen ari da hor? 
Batzarrek akaso ikusten du guk 
defenditu dugunarekin kointzi­
dentzia batzuk badituela. Hala 
ere, askoz ere bat-etortze han­
diagoak ditugu Batasunarekin. 
Helburuetan inolako zalantza­
rik ez dugu: gu ezker abertzale­
koak gara, eta kointzidentziak 
Batasunarekin eta ABrekin ditu­
gu bereziki. Eta, bestalde, ezker 
abertzaleko guztiekin -Batza­
rre, Zutik, ANV barne, jende as­
ko eta talde asko barne- izan 
behar dugu harremana. 
• Batasunarekin dituzuen 
desadostasunetako bat bo­
rroka armatuaren gaineko ja­
rrera da. Baina ezker aber­
tzaleak urteak daramatza 
politikagintzan, ET Aren bi­
dea gaitzetsi gabe, eta HB ba­
rruan iraun duzue. Orain, 
zergatik ez? 
Borroka armatua bazen orain 
hogei urte, eta bada orain ere. 
Baina borroka mota diferentea 
da. Herri guztiek eskubide guz­
tia dute borroka armatua ere 
erabiltzeko, herri gisa bizi ahal 
izatea ukatzen zaienean. Baina 
gaur egungo borroka armatua 
ezker abertzalearentzat kalte­
garria da. Komando Autonomo­
ek Enrique Casas hil zutenean 
ETAk gogor kritikatu zuen, eta 
Komando Autonomoek egiten 
zuten borroka mota hori arego­
tuta eramaten du ETAk gaur 
egun. Estrategia aldatu du, oso 
garbiki. Jendeak ez du ulertzen 
ETAren borroka, eta borroka 
armatua gizartearen parte han­
di batek ulertu egin behar du. 
Eta, ezker gisa, uste dugu ideia 
politikoak defendatu behar di­
rela askatasunean, eta ideia po­
litikoengatik hiltzea ezkerraren 
egitekoa ez daiteke izan. 
• Zer lan egingo du Aralarrek 
etorkizun hurbilean? 
Lan handia dugu, eratu gabe 
gaudelako. Azpiegiturarik ez 
dugu. Oso modu boluntarioan 
ari gara lanean. Ez dugu deiak 
hartzeko jenderik ere. Egoitza 
txiki-txiki bat besterik ez dugu, 
paperakjasotzeko baino ez. De­
na egin gabe dugu, baina boron­
date handia dugu, eta eginen 
dugu azpiegitura. Eta eginen 
dugu politika, ezker abertzalean 
gure ekarriak egingo ditugu, eta 
saiatu beharko dugu besteekin 
batera batasunerako benetako 
prozesua izan dadin. 


